Na Niyatluy Surat Juan

1Saoni pangrakayonyuy mamati, annay manurata an sia, Gayo wi
tuttuway ay-ayato.

2Sunud, sapay kuma ta farfarua ya pumigsa kon long-agnti isun na
kinapigsan na pammatim. 3Isaka naragsakan ta ummaliyan chachi
uchumi susunudtauy mamati tan is-isturyaonchay ipapatim wi mangchon
ta katuttuwaan mipangkop an Apudyus wi sursurutom. 4 Maid uchum a
mamparagsak an saon nu achi afus na mangngora ta manusullutan na
an-ananau ta katuttuwaan.

Naichayaw A Gayo

5Sunud, mamfarun achawiyam tan mangimangiliyom ya
fadngafadngam chachi susunudtauy mamati uray nu kailicha.
6 Tan chummatong na uchum ad asna wi nanchawos ad foroyyu ad
inisturyachan chiani wi maamuamung ad asnan inyaayatnun chicha.
Siyan mamfaru nu fadngafadngam chicha ta mamfiyasiyancha tan sachin
machayawan Apudyus. 7Tan maid uchum a pangkopchay mamfiyasi nu
achi afus na mangiwarawakancha ta mipangkop an Jesu Cristu. Ya foon
pu manchawatcha fachang ta chachi achi pu mamati. 8Siyan chitauy
mamati, masapur fadngantau chicha, tan sachin isti mitapiyantau ta
iwaarcha wi mangiwarawag ta katuttuwaan.

Mipangkop An Diotrefes Ya Demetrio

9Iningkaw na insurat-un chiayuy maamuamung ad asnat, ngim a
Diotrefes, istu asigsikuru tan foon pti patkona, tan na piona, siyan mawa
pangpanguyu. 10Siyan nu umaliya, ifaka losan na ining-ingwanay lawing,
tan amod na liudnan chiani ya turtulliyana chiani! Ya foon pu ko afuschi,
tan foon pu ko mangiliyonan chachi susunud wi mamati, ya foon pu
ko pamangilina ta uchum, ya chachi maryad mammangili ta uchum,
paryawona ta kimungyu!

11Siay sunud wi ay-ayato, achim turachon na lawing, ngim siya
turachom na mamfaru. Tan sinumani mangwa mamfaru, Apudyus na
ngin-uwan siya. Ngim na mangwa lawing, maid akammunan Apudyus.

12],0san mamfarun ifakachay mipangkop an Demetrio, tan na
manuttuwaan ta kinafaruna, siya turturachonan katuttuwaan. Ya uray
chiani, tachoranni ko siya, ya akammuyu wi tuttuwa losan na ukuchonni.

Na Anungus Na Isurat Juan

13 Achu kuman ifaka an sia, ngim lawingo wi mangisurat tan un-unnoy
nu achita man-ukuchan. 14Siyan mamfaru nu foon a mafayag ad umali
fisitaon sia achitaot man-ug-ugkud.

15Sapay kuma ta patarnaon Apudyus na somsomonu. Losan na
fufurunnud asna, pakumustaoncha sia. Pakumustaom ad akon chachi
fufuruntaud asnat.

